
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 132 TË SUBJEKTIT PARTIA DEMOKRATIKE, ME OBJEKT SHPALLJEN E PAVLEFSHME NË QV NR. 1219, NR.1220, NR. 1228 TË ZAZ NR. 5, KOMUNA SLLOVË, qARKU DIBËR
Komisioni Qendror i Zgjedhjeve në mbledhjen e datës 25.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:
Partia Demokratike e përfaqësuar nga kandidati z. Ramazan Kaza dhe avokati i tij z. Bajram Estrefi.
PALË E INTERESUAR:
Partia Socialiste perfaqësuar nga z.Eno Bushi.
Lëvizja Socialiste për Integrim. 
Partia Republikane përfaqësuar nga z. Arjan Madhi.
OBJEKT:
Shpalljen e pavlefshme të zgjedhjeve në QV nr. 1219, nr. 1220, nr. 1228 të ZAZ nr.5, Komuna Sllovë, Qarku Dibër.

BAZË LIGJORE:
Neni 21, pika 1, neni 124, 133 e vijues të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
KQZ pasi shqyrtoi dokumentacionin e paraqitur, si dhe dëgjoi diskutimet e të pranishmeve, 

VËREN
Me shkresën me nr.4360 prot, datë 16.05.2011 drejtuar Komisionit Qendror te Zgjedhjeve, Partia Demokratike, ka paraqitur kërkesën ankimore nr.132, me objekt kundershtim i vendimit Nr.692 datë 13.05.2011, “Për miratimin e tabeles permbledhëse të rezultatit per Kryetar te Komunes Sllove, Qarku Diber.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Socialiste, Partia Lëvizja Socialiste për Integrim dhe Partia Republiane,  konstatoi se kërkesat e paraqitura nga këto subjekte zgjedhore, janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Socialiste, Partisë Lëvizja Socialiste për Integrim  dhe Partisë Repblikane si palë të interesuara në këtë proces. 

Pala ankuese në pretendimet e saj  ka parashtruar se 
1. Në qendrat e votimit nr. 1219 dhe 1220 rezulton të kenë votuar persona të paidentifikuar me dokument identifikimi pasi kollona ku shenohet numri i dokumetit të identifikimit është i paplotësuar.

2. Në qendrën e votimit nr. 1228 ka patur votim në grup ku një person ka votuar  dhe nënshkruar për disa votues. 

3. Këto shkelje të bëra nga Komisioni i Qendrave të votimit nr. 1219, nr. 1220, dhe 1228 ka sjellë për pasojë devijimin e rezultatit në këto qëndra votimi në favor të kandidatit tjetër, pasi numri i votuesve që kanë të njëjtin nënshkrim është më shumë se gjysma e numrit të zgjedhevë në listat e zgjedhëve. 
4. Këto shkelje të ligjit nga Komisioni i Qëndrës së Votimit nr. 1220, janë konstatuar në Librin e Protokollit të Mbledhjeve të KZAZ-së nr. 5 ku konstatohet lista e zgjedhësve dhe numri i votuesve që kanë votuar pa dokumet identifikimi.

Partia Socialiste parashtroj se pala ankuese nuk ka paraqiti asnjë provë për të provuar shkelejt e pretenduara dhe as më pak se kët shkelje të kene ndikuar në atë masë që të kenë ndikuar në rezultat.   
Pala e interesuar Partia Republikane në pretendimet e saj parashtroj se mungesa e kartës së identitetit është një nga kushtet e kufizimit të së drejtës për të votuar dhe mosshënimi i numrit të identifikimit në listën e zgjedhësve është një cështje thelbësore që ka të bëjë me shkeljen e parimit të  votës vetjeke. Mosshënimi i numrit të dokumentit të identifikimit është një shkelje e rëndë pasi, nga KQV shtë shkelur një nga elementët e procedurës së votimit dhe në këto kushte kërkoj kqyrjen e materialit  zgjedhor dhe listës së zgjedhësve duke hapur kutinë më materialet e votimit. 
Nga hetimi administartiv rezultoi se në asnjë nga dokumetat zgjedhore si në Librin e Protokollit të Mbledhjeve të KZAZ-së ashtu edhe në tabelat e rezultateve të grupeve të numërimit nuk ka kontestime apo vërejtje që të provojnë se në qendrat e votimit nr. 1219, 1220, 1228 ka patur parregullsi. Përkundrazi në Librin e Protokollit të Mbledhjeve theksohet se zgjedhësit kanë nënshkruar rregullissht në listën e zgjedhësve. Gjatë hetimit administartiv pala ankuese nuk arriti të provojë se mosshënimi i numrit të identifikimit në listën e zgjedhësve në këto qendra votimi të ketë cënuar procesin në një masë të tillë që mund të ketë ndikuar në ndarjen e mandateve në  këtë zonë zgjedhore. 
Në përfundim të hetimit administrativ palët në pretendimet e tyre përfundimtare kërkojnë: 
Ankuesi pranimin e kërkesës për shpalljen e pavlefshme të zgjedhjeve në Qendrat e Votimit 1219, nr. 1220 dhe nr.1228.
Pala e interesuar Partia Socilaiste kërkoi rrëzimin e kërkeses si të pabazuar në prova. 

PËR KËTO ARSYE
Mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Rrëzimin e kërkesës ankimore nr. 132 të subjetit Partia Demokratike për shpalljen e pavlefshme në QV nr. 1219, nr.1220 dnr. 1228. 
2. Lënien në fuqi të vdendimit nr. 692, datë 13.05.2011, të KZAZ nr. 5 “Për miratimin e Tabelës Përmbledhëse të Rezultatit për zgjedhjen e kryetarit të komunës Sllovë, Qarku Dibër”
3. Ky vendim hyn në fuqi menjëherë.

4. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.

Anëtare
_____________________________________________________________
    Nr.   723 i Vendimit          Data 25.05.2011        Ora 20.00 e vendimit

Për shqyrtimin e kërkesës ankimore nr. 132 të subjektit Partia Demokratike të KZAZ-së nr. 5, me objekt Shpalljen e pavlefshme të zgjedhjeve në QV nr. 1219, nr. 1220, nr. 1228 të ZAZ nr.5, Komuna Sllovë, Qarku Dibër. 

